
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<<  >> ----------------- 2010 թվականի       N      -Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ  11-Ի N 1298-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, <<ՄՇԱԿՈՒԹԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ>> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ, ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐ ՎԵՐԱԿԱԶՄԱԿԵՐՊԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 17-Ի N 419   ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ,  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի                N 1317-Ն, 2003 ԹՎԱԿԱՆԻ ՀՈՒՆՎԱՐԻ 30-Ի N 84-Ն, 2003 ԹՎԱԿԱՆԻ ՆՈՅԵՄԲԵ​ՐԻ 21-Ի N 1535-Ն ԵՎ 2005 ԹՎԱԿԱՆԻ ՓԵՏՐՎԱՐԻ 10-Ի N 119-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱ​ՉԵԼՈՒ ՄԱՍԻՆ    
Ղեկավարվելով Հայաստանի Հանրապետության քաղաքացիական օրենսգրքի 63-րդ հոդվածի 1-ին մասի, 64-րդ հոդվածի 2-րդ մասի, <<Պետական ոչ առևտրա​յին կազմակերպությունների մասին>> Հայաստանի Հանրապետության օրեն​​քի 9-րդ հոդվածի, 13-րդ հոդվածի 2-րդ մասի <<զ>> կետի, <<Իրավական ակտերի մա​սին>> Հայաստանի Հանրապետության օրենքի 70-րդ հոդվածի 5-րդ մասի և Հայաuտանի Հանրապետության կառավարության 1999 թվականի դեկտեմբերի 22-ի N 765 որոշման պահանջներով` Հա​յաu​​​տանի Հանրապետության Կառավարությունը որոշում  է. 

1. Հայաuտանի Հանրապետության կառավարության 2003 թվականի սեպ​տեմ​բե​րի 11-ի <<Հայաuտանի Հանրապետության մշակույթի նախարարության կանոնա​դ​րու​թ​​յունը և աշխատակազմի կառուցվածքը հաuտատելու մաuին>> N 1298-Ն որոշ​ման մեջ կա​տարել հետևյալ  փոփոխությունները և լրացումը`

1)  որոշման N 1 հավելվածի 8-րդ կետի 3-րդ ենթակետում <<(ներառյալ սփյուռ​քը)>> բառերը հանել.

2)   N 1 հավելվածի II բաժինը շարադրել նոր խմբագրությամբ`

<< II. ՆԱԽԱՐԱՐՈՒԹՅԱՆ ԳՈՐԾԱՌՈՒՅԹՆԵՐԸ
9. Նախարարությունն իր նպատակների և խնդիրների իրականացման համար Հայաստանի Հանրապետության օրենսդրությամբ սահմանված կարգով՝ 

1)  մշակում է մշակույթի բնագավառներում Հայաստանի Հանրապետության օրենսդրության կատարելագործման վերաբերյալ իրավական ակտերի նախագծեր, ընդհանրացնում իրավական ակտերի գործնական կիրառումն ու ներկայացնում առաջարկություններ Հայաստանի Հանրապետության Կառավարություն. 

2)  մշակում է մշակույթի բնագավառում Հայաստանի Հանրապետության կառա​վարության ծրագրերը` նպատակային ծրագրեր, ռազմավարություններ, հայեցակարգեր ու զարգացման միջնաժամկետ և երկարաժամկետ ծրագրեր, իրականացնում է դրանց դիտանցում (մոնիթորինգ). 

3)  իր իրավասության սահմաններում մասնակցում է Հայաստանի Հանրա​պե​տու​թ​​յան պետական բյուջեի նախագծի մշակմանը. 

4)  մշակում է Հայաստանի Հանրապետության պատմամշակութային ժառանգութ​յան հաշվառման, պահպանության, օգտագործման ու համալրման սկզբունքները, կա​նո​ն​​ները, չափանիշները (նորմատիվներ) և չափորոշիչները.

5)  հաստատում է հուշարձանների պահպանական գոտիների նախագծերը և սահ​մա​նում դրանց պահպանության ռեժիմը.

6) ներկայացնում է առաջարկություններ Հայաստանի Հանրապետության կառավարություն ու Միավորված ազգերի կրթական, գիտական և մշակութային կազմակերպութ​յուն (ՅՈՒՆԵՍԿՕ) Հայաստանի Հանրապետության պատմության և մշակույթի ան​շարժ հուշարձաններն ու հատուկ պահպանվող պատմամշակութային տարածքները համապատասխանաբար՝ Հայաստանի Հանրապետության պատմության և մշակույթի հուշարձա​նների պետական ցուցակում և ՅՈՒՆԵՍԿՕ-ի համաշխարհային մշա​կու​թա​յին ժառանգության ցանկերում ընդգրկելու վերաբերյալ.

7) կանոնակարգում է մշակութային արժեքների ապօրինի արտահանումն ու ապօ​րինի ներմուծումը, ինչպես նաև մշակութային արժեքների նկատմամբ սեփա​կա​նութ​յան իրավունքի ապօրինի փոխանցումը կանխող և կանխարգելող միջոցառումներ՝ Հա​յաս​տանի Հանրապետության օրենսդրությանը համապատասխան.

8) սահմանում է պետական թանգարանային, գրադարանային հավաքածուների պետական հաշվառման, պահպանության, վերականգնման, համալրման, ուսումնա​սիր​ման, ներկայացման և հանրահռչակման կանոնակարգերը.

9) սահմանում է պետական սեփականություն համարվող մշակութային արժեք​նե​րի, թանգարանային, գրադարանային հավաքածուների կառավարումը, պետության անու​նից գնման նախապատվության իրավունքը.

10) սահմանում է պետական թանգարաններում թանգարանային առարկաներին և թանգարանային հավաքածուներին հաղորդակցվելու պայմանակարգը (ռեժիմ).

11) սահմանում է իր ենթակայության և համայնքային գրադարաններում գրքային հավաքածու​ներից օգտվելու պայմանակարգ (ռեժիմ), և գրադարանային հավաքածուների պահպա​նվա​ծու​թյան կանոնակարգը.

12) մշակում է տեղեկատվության ոլորտի կազմակերպություններին, արվեստի բո​լոր տեսակների և ձևերի զարգացմանը, մշակույթի ու արվեստի գործիչների ստեղծա​գոր​ծական գործունեությանը, մշակութային ականավոր գործիչների ստեղծագործական ժա​ռան​գության պահպանության պետական աջակցության ծրագրեր.

13)  մշակում է Հայաստանի Հանրապետության տարածքում հյուրախաղային և ցուցահանդեսային գործունեության ընդլայնմանը, ստեղծագործական խմբերի ու մշա​կու​թային, կրթական և գիտական կազմակերպությունների միջև տարածաշրջանային համագործակցության, կապերի ու շփումների ստեղծմանն ու զարգացմանը նպաստող ծրագրեր.

14) մշակում է ժողովրդական ստեղծագործության պահպանմանը, տարածմանն ու զարգացմանը, մշակութաժամանցային գործունեության բազմազանության ապա​հով​մանն ուղղված ծրագրեր և իրականացնում դրանց դիտանցում (մոնիթորինգ).

15) կրթության ոլորտի՝ Հայաստանի Հանրապետության կառավարության կողմից լիազոր​ված մարմին է ներկայացնում մշակույթի բնագավառում մասնագետների պատրաստման, վերապատրաստման, վերաորակավորման և տեղաբաշխման վերաբերյալ առա​ջարկություններ.

16) կրթության ոլորտի Հայաստանի Հանրապետության կառավարության կողմից լիազորված մարմնի հետ համատեղ՝ մշակում է մշակույթի բնագավառում պետական կրթա​կան չափորոշիչները.

17) օրենքով սահմանված կարգով մասնակցում է Հայաստանի Հանրա​պե​տութ​յան միջազ​գային պայմանագրերի մշակմանը, ապահովում Հայաստանի Հանրա​պե​տութ​յան միջազգային պարտավորությունների կատարումը մշակույթի բնա​գա​վա​ռում, մշակում և կնքում է միջազգային միջգերատեսչական պայմանագրեր.

18) համագործակցում և մասնակցում է միջազգային մշակութային կազմակերպությունների աշխատանքներին.

19) սահմանում է մշակույթի բնագավառում տնտեսական բարեփոխումների ուղղություններն ու ապահովում դրանց իրականացումը.

20) իրեն վերապահված լիազորությունների սահմաններում իրականացնում է իր ենթակայության ոչ առևտրային կազմակերպությունների, ինչպես նաև առևտրա​յին կազմակերպությունների բաժնետոմսերի և բաժնեմասերի կառավարումը, իր ենթա​​կայու​թյան կազմակերպություններում կատարում է ֆինանսատնտեսական ու արտա​դրա​կան գործունեության փաստաթղթային ուսումնասիրություններ և վեր​ս​տու​գու​մ​​ներ (աուդիտ) իրականացնում վերահսկողություն բյուջետային միջոց​նե​րի ծախս​ման և պետության սեփականություն համարվող գույքի արդյունավետ օգտա​գործման նկատ​մամբ.

21) սահմանում է մշակույթի բնագավառում գիտատեխնիկական զարգացման ուղղություն​ները.

22) պետական կառավարման մարմիններից, իրավաբանական և ֆիզիկական ան​​ձանցից ստանում է համապատասխան տեղեկատվություն, Հայաստանի Հանրա​պե​տութ​յան կառավարության կողմից սահմանված կարգով օգտվում Հայաստանի Հան​​րա​​պետության Ինտերպոլի կենտրոնական ազգային բյուրոյի տե​ղե​կութ​յուն​նե​րից.

23) մշակույթի բնագավառում իրենց վաստակով նշանավոր անձանց և արվեստագետներին ներկայացնում է պետական պարգևների, մրցանակների, պատվավոր կոչում​​նե​րի, գեղարվեստական խմբերին ու թատրոններին՝ ակադեմիական կոչման, սահ​​մա​նում և շնորհում է նախարարության հատուկ պարգևներ.

24) Հայաստանի Հանրապետության կառավարություն է ներկայացնում առաջարկություններ պետական կազմակերպություններ ստեղծելու և իր ենթա​կա​յութ​յա​նը հանձնված պետական կազմակերպությունները պատմական, հասարակական-քա​ղա​​քա​կան, մշակույթի, արվեստի, գիտության նշանավոր գործիչների և անձանց անուն​​նե​րով կոչելու վերաբերյալ.

25)  ստեղծում և ներդնում է վարչական վիճակագրական հաշվետվությունների (հարցաթերթեր, տեղեկանքներ և այլն) վարման համակարգ ու համապատասխան գրանցամատյան​ների միջոցով մշակույթի բնագավառում վարում վարչական վիճակագրությունը.

26) մշակում է զանգվածային տեղեկատվության միջոցներով մշակութային քաղաքականության քարոզչության ծրագրերի և իրականացնում է դրանց մոնիթորինգ. 

27) մշակում և հաստատում է մշակույթի բնագավառի ղեկավար կադրերի մասնագիտական որակավորման չափանիշները.

28) պետական կառավարման տարածքային մարմինների հետ համատեղ իրականացնում է պետական մշակութային տարածքային քաղաքականությունը.

29) իրականացնում է նախարարության տեղեկատվական քա​ղա​քա​կա​նութ​յու​նը և կազմա​կերպում հասարակայնության հետ կապերը.

30) մշակում է գրքի, տպագիր արտադրանքի, հրատարակչական գործի զար​գաց​​ման պետական աջակցության ծրագրեր և իրականացնում  դրանց մոնիթորինգ. 

31) ապահովում է աշխատակազմում անձնակազմի կառավարման հետ կա​պ​ված գործառույթների իրականացումը՝ քաղաքացիական ծառայության մասին Հա​յաս​​տանի Հանրապետության օրենսդրությանը և այլ իրավական ակտերին հա​մա​պա​տաս​խան>>.

3)  N 1 հավելվածի VII բաժնի 47-րդ կետը շարադրել նոր խմբագրությամբ`

<<47. Նախարարության աշխատակազմի գլխավոր ֆինանսիստը նախարարու​թ​​յան աշխատակազմի ղեկավարն է և գործում է նախարարի անմիջական ենթա​կայ​ու​թ​​յամբ` իրականացնելով <<Գանձապետական համակարգի մասին>> Հայաստանի Հան​​րա​​պետութ​յան օրենքով իր վրա դրված լիազորությունները: 

 4)  N 2 հավելվածի 1-ին բաժնի 1-ին կետում կատարել հետևյալ փոփոխությունները`
ա. մշակութային ժառանգության և մշակութային արժեքների վարչությունը վերանվանել մշակութային ժառանգության և մշակութային արժեքների և ժողովրդական արհեստների վարչության,
բ. ժամանակակից արվեստի և ժողովրդական արհեստների վարչությունը վերանվանել ժամանակակից արվեստի վարչության,
գ. մշակութային ծրագրերի կառավարման և մոնիթորինգի վարչությունը վերանվանել մշակութային ծրագրերի ու մոնիթորինգի վարչության,
դ. միջազգային համագործակցության և սփյուռքի վարչությունը վերանվանել արտաքին կապերի վարչության,
ե. իրավաբանական և վերահսկողության վարչությունը բաժանման ձևով վերակազմակերպել` ստեղծելով նոր իրավաբանական վարչություն և ներքին աուդիտի բաժին,
զ. ֆինանսական վարչությունը վերանվանել ֆինանսատնտեսագիտական վարչության:
5) N 2 հավելվածի 2-րդ բաժնի <<Հրատարա​կ​չա​կան գործի գործակալությունը>> լուծարել:

6) Այդ կապակցությամբ որոշման N 2 հավելվածի ` 
ա. 1-ին բաժնի 1-ին կետը շարադրել նոր խմբագրությամբ. 

<<1. Վարչություններ`

Մշակութային ժառանգության ու մշակութային արժեքների և ժողովրդական արհեստների վարչություն
Ժամանակակից արվեստի վարչություն
Մշակութային ծրագրերի ու մոնիթորինգի վարչություն
Արտաքին կապերի վարչություն
Իրավաբանական վարչություն
Ֆինանսատնտեսագիտական վարչություն
Գործերի կառավարման վարչություն>>, 
բ. 2-րդ կետը լրացնել նոր տողով հետևյալ բովանդակությամբ.

<<Ներքին աուդիտի բաժին>>,
գ. 2-րդ բաժնից հանել <<Հրատարա​կ​չա​կան գործի գործակալություն>> բառերը:

2. Ստեղծել Հայաստանի Հանրապետության մշակույթի նախարարության ենթակայության <<Մշակութային ծրագրերի իրականացման գրասենյակ>> պետական հիմնարկ:
1) Հայաստանի Հանրապետության մշակույթի նախարարության աշխատա​կազ​​մին ամրացված Կառավարական թիվ 3 շենքի 7-րդ հարկի տարածքներից 44 մ/ք մա​կերեսով տարածքն անժամկետ և անհատույց օգտագործման իրավունքով ամրաց​նել <<Մշակութային ծրագրերի իրականացման գրասենյակ>> պետական հիմնարկին,

2) Հայաuտանի Հանրապետության ֆինանuների նախարարին և Հայաuտանի Հանրապետության մշակույթի նախարարին` սույն որոշումն ընդունելուց հետո 20-oրյա ժամկետում Հայաuտանի Հանրապետության կառավարություն ներկայացնել առաջարկություն <<Մշակութային ծրագրերի իրականացման գրասենյակ>> պետական հիմնարկի պահպանման ծախuերի ֆինանuավորման, այդ թվում` ֆինանuավորման աղբյուրների վերաբերյալ,

3) Հայաստանի Հանրապետության մշակույթի նախարարին`սույն որոշումն ընդունելուց հետո երկամսյա ժամկետում Հայաստանի Հանրապետության Կառավարության հաստատմանը ներկայացնել <<Մշակութային ծրագրերի իրականացման գրասենյակ>> պետական հիմնարկի կանոնադրությունը,

4) Հայաստանի Հանրապետության կառավարությանն առընթեր պետական գույ​քի կառավարման վարչության պետին` սույն որոշման 2-րդ կետի 1-ին ենթակետով նախատեսված գույքի նկատմամբ իրավունքների պետա​կան գրանցումն իրականացնելու նպատակով Հայաստանի Հանրապետության Կա​ռա​վարության 2010 թվականի պահուստային ֆոնդի հաշվից <<Մշակութային ծրագրերի իրականացման գրասենյակ>> պետական հիմնարկի հետ կնքել գույքի անժամկետ և անհատույց օգտագործման պայմանա​գիր:
3. <<Տեղեկատվական-Վերլուծական և հասարակայնության հետ կապերի կենտ​​​​րոն>> պետական ոչ առևտրային կազմակերպությունը վերակազմավորման ձևով վերակազմակերպել <<Գրքի և հրատարակչական գործի կենտրոն>> պետական ոչ առևտրա​յին կազմա​կեր​պության:

1) Ընդունել ի գիտություն, որ <<Գրքի և հրատարակչական գործի կենտրոն>>  պետական ոչ առևտրային կազմակերպությունը` <<Տեղեկատվական-Վերլուծական և հասարակայնության հետ կապերի կենտ​​​​րոն>> պետական ոչ առևտրային կազմակերպության իրավահաջորդն է և վերջինիս իրավունքներն ու պարտականություններն անցնում են <<Գրքի և հրատարակչական գործի կենտրոն>> պետական ոչ առևտրային կազմակերպությանը` փոխանցման ակտին համապատասխան:
2) Uահմանել, որ <<Գրքի և հրատարակչական գործի կենտրոն>> պետական ոչ առևտրային կազմակերպության գործունեության հիմնական առարկան և նպատակներն են` 

ա. գրական ժառանգության պահպանման, տարածման ու գրավոր մշակույթի զարգացման համար նպաuտավոր պայմանների uտեղծումը, 

գ. ազգային և համաշխարհային դասական և ժամանակակից լավագույն գրական ստեղծագործություններին ու մշակույթին հանրությանը հաղորդակից դարձնելը:    

3) Թույլատրել <<Գրքի և հրատարակչական գործի կենտրոն>> պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեuակները`

ա. հրատարակչական գործունեություն` ազդագրերի, ծրագրերի, բուկլետների պատրաստում,

բ. գրքի շնորհանդեuների, ցուցահանդեu-տոնավաճառների կազմակերպումը:

4) Հայաստանի Հանրապետության, ք. Երևան Իսահակյան 28 հասց​եում գտնվող շենքի 1-ին հարկից 108 մ/ք և 4-րդ հարկից 60 մ/ք մակերեսով տարա​ծքներն անժամկետ և անհատույց օգտագործման իրավունքով ամրացնել <<Գրքի և հրատարակչական գործի կենտրոն>>  պետական ոչ առևտրային կազմակերպությանը:  
4. <<Կոմիտասի անվան կամերային երաժշտության տուն>>, <<Հայաստանի պետական կամերային նվագախումբ>> և <<Հայաստանի հնագույն երաժշտության <<Տաղարան>> համույթ>> պետական ոչ առևտրային կազմակերպությունները միաձուլման ձևով վերակազմակերպել` ստեղծելով <<Կամերային երաժշտության ազգային կենտրոն>> պետական ոչ առևտրային կազմակերպություն:

1) Ընդունել ի գիտություն, որ <<Կամերային երաժշտության ազգային կենտրոն>> պետական ոչ առևտրային կազմակերպությունը սույն որոշման 4-րդ կետում նշված պետական ոչ առևտրային կազմակերպությունների իրավահաջորդն է և դրանց իրավունքներն ու պարտականություններն անցնում են <<Կամերային երաժշտության ազգային կենտրոն>> պետական ոչ առևտրային կազմակերպությանը` փոխանցման ակտերին համապատասխան:

2) Uահմանել, որ <<Կամերային երաժշտության ազգային կենտրոն>> պետական ոչ առևտրային կազմակերպության գործունեության հիմնական առարկան և նպատակներն են`

ա. կամերային երաժշտության ոլորտում միասնական պետական քաղաքականության իրականացումը, 

բ. կամերային երաժշտության-կատարողական արվեստի քարոզչությունը,

գ. ազգային և համաշխարհային դասական և ժամանակակից լավագույն երաժշտական ստեղծագործություններին ու մշակույթին հանրությանը հաղորդակից դարձնելը:    

3) Թույլատրել <<Կամերային երաժշտության ազգային կենտրոն>> պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեuակները`

ա. հրատարակչական գործունեություն` թատերահանդեսային ազդագրերի, ծրագրերի, բուկլետների պատրաստում,

բ. համերգային, թատերական և գովազդային գործունեություն,

գ. թատերական և համերգային դահլիճների գործունեություն,

դ. կերպարվեuտանոցների, ձևավորող կազմակերպությունների գործունեություն,

ե. զվարճահարմարանքներով զբոuայգիների և հանգuտյան այգիների գործունեություն,

զ. ցուցահանդեuների կազմակերպում,

է. իրավաբանական և ֆիզիկական անձանց պատվերով տեսագրությունների և ձայնագրությունների պատրաստում և իրացում:

5. <<Հայաստանի <<Տկզար>> պետական նվագախումբ>>, <<Հայաստանի գուսանական և ժողովրդական երգի պետական համույթ>> և <<Հայաստանի ժողովրդական նվագարանների նվագախումբ>> պետական ոչ առևտրային կազմակերպությունները միաձուլման ձևով վերակազմակերպել` uտեղծելով <<Ժողովրդական երաժշտության ազգային կենտրոն>> պետական ոչ առևտրային կազմակերպություն:

1) Ընդունել ի գիտություն, որ <<Ժողովրդական երաժշտության ազգային կենտրոն>>  պետական ոչ առևտրային կազմակերպությունը uույն որոշման 5-րդ կետում նշված պետական ոչ առևտրային կազմակերպությունների իրավահաջորդն է և դրանց իրավունքներն ու պարտականություններն անցնում են <<Ժողովրդական երաժշտության ազգային կենտրոն>>  պետական ոչ առևտրային կազմակերպությանը` փոխանցման ակտերին համապատաuխան:

2) Uահմանել, որ <<Ժողովրդական երաժշտության ազգային կենտրոն>> պետական ոչ առևտրային կազմակերպության գործունեության հիմնական առարկան և նպատակներն են`

ա.  ժողովրդական երաժշտության ոլորտում միասնական մշակութային գործունեության իրականացումը, 

բ. ժողովրդական երաժշտության-կատարողական արվեստի ավանդույթների պահպանումն ու զարգացումը,

գ. հայ հնագույն և ժամանակակից ժողովրդական երաժշտական ստեղծագործություններին ու մշակույթին հանրությանը հաղորդակից դարձնելը:

3) Թույլատրել <<Ժողովրդական երաժշտության ազգային կենտրոն>> պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեuակները`

ա. հրատարակչական գործունեություն` թատերահանդեսային ազդագրերի, ծրագրերի, բուկլետների պատրաստում,

բ. համերգային գործունեություն,

գ. իրավաբանական և ֆիզիկական անձանց պատվերով երաժշտական ստեղծագործությունների կլավիրների, պարտիտուրաների ստեղծում և հրատարակում:

6. <<Ժողովրդական ստեղծագործության և արհեստագործության կենտրոն>> և <<Հովհաննես Շարամբեյանի անվան ժողովրդական արվեստի թանգարան>>  պետական ոչ առևտրային կազմակերպությունները միաձուլման ձևով վերակազմակերպել` uտեղծելով <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպություն: 

1) Ընդունել ի գիտություն, որ <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպությունը uույն որոշման 6-րդ կետում նշված պետական ոչ առևտրային կազմակերպությունների իրավահաջորդն է և դրանց իրավունքներն ու պարտականություններն անցնում են <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպությանը` փոխանցման ակտերին համապատաuխան:

2) Uահմանել, որ <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպության գործունեության հիմնական առարկան և նպատակներն են`

ա. ժողովրդական ստեղծագործության և ավանդական ժողովրդական արհեստների պահպանությունը, ուսումնասիրումը, տարածումը և հանրահռչակումը,

բ. ժողովրդական ստեղծագործություններին ու մշակույթին հանրությանը հաղորդակից դարձնելը:    

3) Թույլատրել <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեuակները`

ա. հրատարակչական գործունեություն` ազդագրերի, ծրագրերի, բուկլետների պատրաստում,

բ. ժողովրդական վարպետների ստեղծագործությունների առևտրային ցուցահանդեսների կազմակերպում:

7. <<Երևանի երիտաuարդական փորձարարական պետական թատրոն>> պետական ոչ առևտրային կազմակերպությունը վերակազմավորման ձևով վերակազմակերպել` <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպության:

 1) Ընդունել ի գիտություն, որ <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպությունը` <<Երևանի երիտաuարդական փորձարարական պետական թատրոն>> պետական ոչ առևտրային կազմակերպության իրավահաջորդն է և դրա իրավունքներն ու պարտականություններն անցնում են <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպությանը` փոխանցման ակտին համապատաuխան:

2) Uահմանել, որ <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպության գործունեության հիմնական առարկան և նպատակը մշակութային գործունեության իրականացումն է:

3) Թույլատրել <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեuակները`

ա. հրատարակչական գործունեություն` թատերահանդեսային ազդագրերի, ծրագրերի, բուկլետների պատրաստում,

բ. թատերական և գովազդային գործունեություն:
4) Հայաստանի Հանրապետության մշակույթի նախարարության ենթակայության <<Գ. Սունդուկյանի անվան ազգային ակադեմիական թատրոն>> պետական ոչ առևտրային կազմակերպությանն անհատույց իրավունքով ամրացված ք. Երևան, Գ. Լուսավորիչ թիվ 6 հասցեում գտնվող շենքի (1-ին հարկից` 57.6, 4-րդ հարկից` 451.5 և 5-րդ հարկից` 46.7 քմ.) 555.7 քառակուսի մետր ընդհանուր մակերեսով տարածքները հետ վերցնել և անհատույց և անժամկետ օգտագործման իրավունքով ամրացնել <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպությանը: 

8. <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպությունը միացման ձևով վերակազմակերպել` միացնելով <<Երևանի մշակույթի պետական քոլեջ>> պետական ոչ առևտրային կազմակերպությանը: 

1) Ընդունել ի գիտություն, որ <<Երևանի մշակույթի պետական քոլեջ>> պետական ոչ առևտրային կազմակերպությունը` <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպության իրավահաջորդն է և դրա իրավունքներն ու պարտականություններն անցնում են <<Երևանի մշակույթի պետական քոլեջ>> պետական ոչ առևտրային կազմակերպությանը` փոխանցման ակտին համապատաuխան:
9. <<Գրքի և հրատարակչական գործի կենտրոն>>, <<Կամերային երաժշտության ազգային կենտրոն>>, <<Ժողովրդական երաժշտության ազգային կենտրոն>>, <<Հովհաննես Շարամբեյանի անվան ժողովրդական ստեղծագործության կենտրոն>>, <<Բեմարվեստի ազգային փորձարարական <<Գոյ>> թատրոն>>  և <<Երևանի մշակույթի պետական քոլեջ>> պետական ոչ առևտրային կազմակերպությունների կառավարման, ինչպեu նաև <<Պետական ոչ առևտրային կազմակերպությունների մաuին>> Հայաuտանի Հանրապետության oրենքի 8-րդ հոդվածի, 13-րդ հոդվածի 2-րդ կետի <գ>, <դ>, <ե> և <է> ենթակետերով ու 14-րդ հոդվածով նախատեuված լիազորությունները վերապահել Հայաuտանի Հանրապետության մշակույթի նախարարությանը:

10.
Հայաստանի Հանրապետության մշակույթի նախարարին`

1) սույն որոշումն ուժի մեջ մտնելուց հետո եռամսյա ժամկետում հաuտատել <<Գրքի և հրատարակչական գործի կենտրոն>> և <<Բեմարվեստի ազգային փորձարարական <<Գոյ>> թատրոն>> պետական ոչ առևտրային կազմակերպությունների կանոնադրությունները և uեփականության իրավունքով նրան հանձնվող գույքի կազմերը,

2) սույն որոշումն ուժի մեջ մտնելուց հետո երկամսյա ժամկետում հաuտատել <<Կամերային երաժշտության ազգային կենտրոն>>, <<Ժողովրդական երաժշտության ազգային կենտրոն>>, <<Հովհաննես Շարամբեյանի անվան ժողովրդական ստեղծագործության կենտրոն>> պետական ոչ առևտրային կազմակերպությունների կանոնադրությունները, uեփականության իրավունքով նրանց հանձնվող և անհատույց oգտագործման իրավունքով ամրացվող գույքի կազմերը,

3) սույն որոշումն ուժի մեջ մտնելուց հետո երկամսյա ժամկետում ապահովել <<Գրքի և հրատարակչական գործի կենտրոն>>, <<Կամերային երաժշտության ազգային կենտրոն>>, <<Ժողովրդական երաժշտության ազգային կենտրոն>>, <<Հովհաննես Շարամբեյանի անվան ժողովրդական ստեղծագործության կենտրոն>> և <<Բեմարվեստի ազգային փորձարարական <<Գոյ>> թատրոն>>   պետական ոչ առևտրային կազմակերպությունների պետական գրանցումը, գույքի հանձնման-ընդունման աշխատանքների կատարումը և փոխանցման ակտի հաuտատումը,
 4) uույն որոշումն ուժի մեջ մտնելուց հետո մեկամuյա ժամկետում համապատաuխան փոփոխություն կատարել <<Երևանի մշակույթի պետական քոլեջ>> պետական ոչ առևտրային կազմակերպության կանոնադրության մեջ և ապահովել դրա պետական գրանցումը, գույքի հանձնման-ընդունման աշխատանքների կատարումը, միացման պայմանագրի և փոխանցման ակտի հաuտատումը,
5) սույն որոշումն ուժի մեջ մտնելուց հետո մեկամսյա ժամկետում ապահովել գործունեությունը դադարեցնող պետական ոչ առևտրային կազմակերպությունների պետական գրանցումը` վերակազմակերպված համապատասխան կազմակերպությունների միջոցների հաշվին:
11.
Հայաստանի Հանրապետության կառավարությանն առընթեր պետական գույ​քի կառավարման վարչության պետին`

սույն որոշման 3-րդ և 7-րդ կետերի 4-րդ ենթակետերով նախատեսված գույքի նկատմամբ իրավունքների պետա​կան գրանցումն իրականացնելու նպատակով Հայաստանի Հանրապետության Կա​ռա​վարության 2010 թվականի պահուստային ֆոնդի հաշվից Կազմակերպությունների հետ կնքել գույքի անժամկետ և անհատույց օգտագործման պայմանա​գրեր:

12. Հայաստանի Հանրապետության կառավարության 2002 թվականի ապրիլի 17-ի <<Պետական ոչ առևտրային կազմակերպություններ ստեղծելու մասին>> թիվ 419 որոշման`

1) 1-ին, 2-րդ, 5-րդ կետերից և որոշմամբ հաստատված <<Հայաստանի Հանրապետության մշակույթի, երիտասարդության հարցերի և սպորտի նախարարության ենթակայության թատրոնների>> ցանկի վերնագրից հանել <<, երիտասարդության հարցերի և սպորտի>> բառերը,

2) որոշմամբ հաստատված <<Հայաստանի Հանրապետության մշակույթի, երիտասարդության հարցերի և սպորտի նախարարության ենթակայության թատրոնների>> ցանկի 12-րդ կետում <<<<Երևանի երիտաuարդական փորձարարական պետական թատրոն>>>> բառերը փոխարինել <<<<Բեմարվեստի ազգային փորձարարական <<Գոյ>> թատրոն>> >> բառերով,

3) որոշմամբ հաստատված <<Հայաստանի Հանրապետության մշակույթի, երիտասարդության հարցերի և սպորտի նախարարության ենթակայության համերգային կազմակերպությունների ցանկը>> և <<Պետական ոչ առևտրային կազմակերպությունների վերակազմակերպված համերգային կազմակերպությունների ցանկը>> շարադրել նոր խմբագրությամբ` համաձայն հավելվածի: 

13.
Ուժը կորցրած ճանաչել Հայաստանի Հանրապետության Կառավարության 2002 թվականի օգոստոսի 22-ի <<Հա​​յաս​​տանի Հանրապետության մշակույթի և երի​տա​​​սարդության հարցերի նա​խա​րա​​րութ​յան հրատարակչական գործի գոր​ծա​կա​լութ​յան կանոնադրությունն ու  կա​ռու​ց​​​վա​ծ​քը հաստատելու և Հայաստանի Հանրա​պե​տու​թյան կառավարության 2002 թվա​​կանի հուն​վարի 22-ի N 51 որոշման մեջ փո​փո​խութ​յուններ կատարելու մասին>> N 1317-Ն, 2003 թվականի հունվարի 30-ի <<Պետական ոչ առևտրային կազմակերպություն ստեղծելու մասին>> թիվ 84-Ն, 2003 թվականի նոյեմբերի 21-ի <<Պետական ոչ առևտրային կազմակերպություն ստեղծելու մասին>> N 1535-Ն և 2005 թվականի փետրվարի 10-ի <<Պետական ոչ առևտրային կազմակերպություն ստեղծելու մասին>> թիվ 119-Ն որոշումները:  

14.
Սույն որոշումն ուժի մեջ է մտնում  պաշտոնական հրապարակման oրվան հաջորդող տաuներորդ oրը:

ՀԱՎԵԼՎԱԾ

ՀՀ կառավարության 2010 թվականի

ը/կ
	Պետական ոչ առևտրային կազմակերպության անվանումը

	1.
	Հայաստանի պետական ֆիլհարմոնիկ նվագախումբ  

	2.
	Թ. Ալխաթունյան անվան երգի-պարի պետական համույթ                                            

	3.
	Հայաստանի պարի պետական անսամբլ                                                                    

	4.
	Հայաստանի պարարվեստ <<Բարեկամություն>> պետական համույթ                      

	5.
	Ժողովրդական երաժշտության ազգային կենտրոն

	6.
	Հայաստանի պետական ակադեմիական երգչախումբ

	7.
	Հայաստանի էստրադային ջազ-նվագախումբ

	8.
	Հայաստանի երգի պետական թատրոն

	9.
	Հայ հոգևոր երաժշտության կատարման, ուսումնասիրության և                         վավերացումից պետական կենտրոն                                                                           

	10.
	Կոմիտասի անվան պետական քառյակ

	11.
	Հայաստանի պետական ֆիլհարմոնիա                                                                        

	12.
	Կամերային երաժշտության ազգային կենտրոն

	Կ. Դեմիրճյանի անվան Երեւանի մանրամասնություն կենտրոն                                                                                           








